
REPUBLIKA E SHQIPERISE

KESHILLI | LARTE GJYQESOR
Nr. Prot. Tirang, mé . .2023

VENDIM PARAPRAK
Nr. 316, daté 14.06.2023

PER
PROPOZIMIN PER EMERIM NE GJYKATEN E LARTE,
NE POZICIONIN E LIRE NE FUSHEN E TE DREJTES CIVILE,
TE SHPALLUR ME VENDIMIN NR. 537, DATE 17.11.2021,
TE KESHILLIT TE LARTE GJYQESOR

Késhilli i Larté Gjygésor, me daté 14.06.2023, pasi u njoh me materialet e ¢éshtjes, me
projektvendimin “Pé&r propozimin paraprak pér emérim né Gjykatén e Larté, né pozicionin e liré
né fushén e té drejtés civile, té shpallur me Vendimin nr. 537, daté 17.11.2021, t& Késhillit té Larté
Gjyqésor”, si dhe me Relacionin pérkatés mbi kété projektvendim, pérgatitur nga relatori i
procedurés sé pérzgjedhjes z. Klodian Kurushi,

VEREN

l. TE DHENA MBI PROCEDURAT E PERZGJEDHJES

1. Késhilli i Larté Gjygésor, pas plotésimit té kuadrit ligjor népérmjet miratimit té akteve
nénligjore té autorizuara nga ligji, né ushtrim té pérgjegjésisé pér mbarévajtjen e sistemit

! Vendimi nr. 75, daté 23.05.2019 “Pér procedurén e verifikimit té kushteve dhe kritereve ligjore pér rekrutimin e
kandidatéve pér gjyqtaré, pér zhvillimin e karrierés s€ gjyqtaréve dhe pér emérimin e gjyqtaréve t€ Gjykatés s€ Larte”;
- Vendimi nr. 263, daté 21.11.2019, “Pér rregullat plotésuese té vlerésimit t€ gjyqtaréve”; - Vendimin nr.264, daté
21.11.2019, “Metodologjia e pikézimit me qéllim pércaktimin e nivelit t& vlerésimit té gjyqtarit™; - Vendimin nr. 102,
daté 05.07.2019, “Mbi kriteret e vlerésimit, pikézimit dhe renditjes sé kandidatéve jogjyqtaré dhe procedurén e
pérzgjedhjes pér emérim né Gjykatén e Larté”; - Vendimin nr. 209, daté 11.10.2019, Késhilli i Larté Gjygésor miratoi

gjyqgésor (neni 147, pika 1, i Kushtetutés) dhe né vecanti té funksionit té ngritjes né detyré
té gjyqgtaréve té té gjitha niveleve (neni 147/a, pika 1, shkronja “a”, i Kushtetutés), né kuadér
té plotésimit té pozicioneve té lira né Gjykatén e Larté, nga radhét e gjyqtaréve, ndér té tjera, ka
hapur procedurat e ngritjes né detyré pér dy pozicione té lira, né fushén e té drejtés civile,
respektivisht me Vendimet nr. 536 dhe nr. 537 daté 17.11.2021.

2. Né procedurat e ngritjes né detyré né Gjykatén e Larté, pér dy pozicionet e lira né fushén e té
drejtés civile, brenda afateve respektive té kandidimit, kandiduan gjithsej 5 (pesé) kandidaté dhe

konkretisht: znj. {...} (Softa); znj. {...}; znj. Vojsava Osmanaj; z.{...} dhe z. {...}.

2.1. Konkretisht, kandidimet pér kéto pozicione té lira paragiten né formé tabelare si mé poshté:

Pér pozicionin e shpallur | Pér pozicionin e shpallur
me Vendimin nr. 536, me Vendimin nr. 537,
daté 17.11.2021 daté 17.11.2021
{...} {...}

{...} {...}

{...} {...}

{...} {...}

{...} {...}

3. Sipas pikés 9, té nenit 48, té Ligjit nr. 96/2016 “Pér statusin ¢ gjyqtaréve dhe prokuroréve né
Republikén e Shqipéris€”, i ndryshuar (mé poshté referuar si Ligji pér Statusin), n€ njé proceduré
ngritjeje né detyré pér njé pozicion té liré, Késhilli i Larté Gjygésor bén renditjen e kandidatéve
gé pérmbushin kriteret, renditje kjo gé béhet né funksion té pérzgjedhjes sé kandidatit té renditur
mé lart, i cili do té duhet té ngrihet né detyré né até pozicion té liré ose té propozohet pér emérim
né Gjykatén e Larté.

4. Pér té evidentuar kandidatét qé pérmbushnin kriteret e kandidimit, t¢ emérimit né Gjykatén e
Larté né rastin konkret, Késhilli realizoi procedurat e verifikimit té plotésimit nga secili kandidat
té kritereve té mé poshtme:

1) “pérvojés profesionale minimale”, sipas pikés 5, té nenit 47, té Ligjit pér Statusin, ku
pércaktohet se: “5. Magjistrati mund té ngrihet né detyré né pozicione prané Gjykatés sé
Larté dhe Prokurorisé sé Pérgjithshme, nése ka ushtruar funksionin jo mé pak se
trembédhjeté vjet né nivele mé té uléta, nga té cilat té paktén pesé vjet né fushén e sé drejtés

“Metodologjiné pér vlerésimin dhe pikézimin e kandidatéve jogjyqgtaré pér né Gjykatén e Larté”; - Vendimin nr. 70,
daté 07.02.2020, “Mbi kriteret dhe procedurat e ngritjes né detyré té gjyqtaréve”.



pérkatése té pérshtatshme pér pozicionin e liré, duke pérfshiré edhe pérvojén si magjistrat
i komanduar’’;

2) “mospasjes masé disiplinore né fuqi”, sipas pikés 8, té nenit 48, té Ligjit pér Statusin, ku
pércaktohet se: “8. Vetém kandidatét té cilét ... nuk kané masa disiplinore né fuqi, pranohen
né procedurat e métejshme té ngritjes né detyré”’;

3) “mosqenies né situatén e papajtueshmérisé ambientale”, sipas nenit 8, té& Ligjit pér
Statusin, ku pércaktohet se: “I. Papajtueshméria ambientale, né kuptimin e kétij neni,
krijohet pér shkak té lidhjeve té ngushta familjare mes magjistratéve, gé jané pérkatésisht
bashkéshorti/ja, bashkéjetuesi/ja, ose té aférmit e tij deri né shkallé té dyté. 2. Késhillat, gjaté
... ngritjes né detyré té magjistratit, pér aq sa éshté e mundur dhe pa cenuar né ményré
jopropocionale té drejtén pér zhvillimin normal té karrierés profesionale té magjistratit,
marrin masa pér té shmangur papajtueshmériné ambientale, sipas pikés 3, té kétij neni, me
géllim gé té garantohet besimi i publikut né sistemin e drejtésisé, pavarésia dhe paanésia e
magjistratit, eficenca e gjykatave dhe zyrave té prokurorisé né dhénien e drejtésisé. 3.
Papajtueshméri ambientale pérbéjné rrethanat e méposhtme: a) nése respektivisht né té
njéjtén gjykaté ose prokurori ku magjistrati kérkon té caktohet, ushtron funksionin njé
magjistrat tjetér, gé ndodhet né kushtet e pikés 1 té kétij neni; ... 5. Pér efekt té zbatimit té
késaj dispozite, magjistrati, né momentin e paraqitjes sé kérkesés pér ... ngritje né detyré,
paraget njé vetédeklarim pérpara Késhillit, ku deklaron nése ndodhet apo jo né njé nga rastet
e papajtueshmérisé ambientale, sipas pikés 3, té kétij neni. ... ”’;

4) té pasurisé dhe figurés, sipas pikave 7 dhe 8, té nenit 48, té Ligjit pér Statusin, ku
pércaktohet se: “7. Késhilli verifikon kandidatét, sipas parashikimeve té pikave 2 deri né
7, té nenit 32, té ketij ligji”, si dhe: “8. Vetém kandidatét t€ cilét kalojné verifikimin e
pasurisé dhe figurés ..., pranohen né procedurat e métejshme té ngritjes né detyré”.

5. Me synimin pér plotésimin né kohé té pozicioneve té lira t¢ mbetura té Gjykatés sé Larté,
Késhilli, si né té gjitha procedurat e ngritjes né detyré né gjykatat mé té larta ose té specializuara,
ka konsideruar zhvillimin paralelisht té procedurés sé verifikimit té kritereve té kandidimit, me até
té vlerésimit etik dhe profesional té kandidatéve pér secilin nga pozicionet e lira. Késhtu, pér té
filluar né kohé procesin e vlerésimit etik dhe profesional té kandidatéve, ¢cka do té mundésonte mé
pas pérmbylljen e procedurés sé pérzgjedhjes sé kandidatit té renditur mé lart, Késhilli konsideroi
ndarjen né dy faza té procedurés sé verifikimit té kritereve té kandidimit. Né fazén e paré té
procedurés sé verifikimit, kandidatét do t’i nénshtroheshin verifikimit pér tre kriteret formale té
kandidimit, pikérisht atyre té “pérvojés profesionale minimale”, 1& “mospasjes masé disiplinore
né fuqi” dhe té “mosqenies né situatén e papajtueshmérisé ambientale”’, né logjikén sipas té cilés
kandidati gé nuk i plotésonte kéto kritere do té duhej té skualifikohej nga kandidimi, duke mos u
béré késhtu ai pjesé e procedurés sé vlerésimit etik dhe profesional, pra pér té lehtésuar kété proces
dhe synuar pérfundimin né kohé té tij. Ndérsa né fazén e dyté té procedurés sé verifikimit,
kandidatét do t’i né€nshtroheshin verifikimit t€ kriterit t& pasurisé dhe té figurés. Vetém pas



verifikimit té té gjithé kritereve té kandidimit, Késhilli do té vendoste pérfundimisht pér
kualifikimin ose jo té ¢cdo kandidati.

6. Gjaté procedurave té verifikimit té plotésimit té kritereve té kandidimit, pér njé kandidat Késhilli
I Larté Gjyqésor ka vendosur skualifikimin dhe pérjashtimin e tij nga procedurat e emérimit né
Gjykatén e Larté, né kushtet kur pér até u verifikua mosplotésimi i kriterit t€ “mospasjes masé
disiplinore né fuqi”.

6.1 Konkretisht, Késhilli i larté Gjygésor ka skualifikuar dhe pérjashtuar nga procedurat e emérimit
né Gjykatén e Larté kandidatin:

(1) z. £...}, me vendimin nr. 50, daté 08.02.2022, Késhilli vendosi skualifikimin dhe pérjashtimin
e tij nga procedurat e emérimit né Gjykatén e Larté, né kushtet kur pér té u verifikua mosplotésimi
I kriterit t& “mospasjes masé disiplinore né fuqi”, ndérsa ndaj kandidatit ishte dhéné masa
disiplinore “shkarkim nga detyra”, me vendimin nr. 298, daté 17.09.2020, t¢ Komisionit té
Pavarur té Kualifikimit. Ndaj kétij vendimi, kandidati paraqiti ankim prané Gjykatés
Administrative té€ Apelit, ndérkohé gé kjo e fundit me vendimin nr. 37, daté 01.06.2022 vendosi
rrézimin e padisé.

7. Pér 4(katér) kandidaté té tjeré, Késhilli i Larté Gjygésor verifikoi plotésimin nga ata té té gjitha
kritereve té kandidimit, duke vendosur kualifikimin e tyre dhe vijimin e procedurave pérkatése pér
ngritjen né detyré/emérimin né Gjykatén e Larté, pér pozicionet e lira respektive ku ata kané
kandiduar. Konkretisht:

1) Znj.{...} —ecila ka kandiduar pér njé pozicion té liré né fushén e té drejtés administrative
dhe pér dy pozicione té lira né fushén e té drejtés civile, té shpallura pérkatésisht me
vendimet nr. 535, nr. 536 dhe nr. 537, daté 17.11.2021. Késhilli me vendimin nr. 130, daté
06.04.2022 ka vendosur kualifikimin e kandidates dhe vijimin e procedurave té ngritjes né
detyré né Gjykatén e Larté, pér pozicionet né té cilat ka kandiduar;

2) Znj.{...} - e cilaka kandiduar pér njé pozicion té liré né fushén e té drejtés administrative
dhe pér dy pozicione té lira né fushén e té drejtés civile, té shpallura pérkatésisht me
vendimet nr. 535, nr. 536 dhe nr. 537, daté 17.11.2021. Késhilli me vendimin nr. 129, daté
06.04.2022 ka vendosur kualifikimin e kandidates dhe vijimin e procedurave té ngritjes né
detyré né Gjykatén e Larté, pér pozicionet né té cilat ka kandiduar;

3) Z.{...}-icilikakandiduar pér njé pozicion té liré né fushén e té drejtés administrative dhe
pér dy pozicione té lira né fushén e té drejtés civile, té shpallura pérkatésisht me vendimet
nr. 535, nr. 536 dhe nr. 537, daté 17.11.2021. Késhilli me vendimin Nr. 174, 05.05.2022
ka vendosur kualifikimin e kandidatit dhe vijimin e procedurave té ngritjes né detyré né
Gjykatén e Larté, pér pozicionet né té cilat ka kandiduar;

4) Znj. Vojsava Osmanaj - e cila ka kandiduar pér dy pozicione té lira né fushén e té drejtés
civile té shpallura pérkatésisht me vendimet nr. 536 dhe nr. 537, daté 17.11.2021. Késhilli




me vendimin nr. 175, 05.05.2022 ka vendosur kualifikimin e kandidates dhe vijimin e
procedurave té ngritjes né detyré né Gjykatén e Larté, pér pozicionet né té cilat ka
kandiduar;

8. Si¢ u parashtrua mé lart, krahas procedurave té verifikimit té kritereve té kandidimit, paralelisht,
pér kandidatét kané vijuar edhe procedurat e vlerésimit etik dhe profesional, konkretisht:

1) vlerésimi me géllim gradimi, pér periudhén e vlerésimit 2013-2016 (periudhén e rivlerésimit
kalimtar), referuar pikés 5, té nenit 171, té Ligjit pér Statusin;

2) vlerésimi 1 pérshpejtuar pér vitin 2021, referuar pikés 3, t&€ nenit 25, “Dispozité kalimtare”,
shtuar né kété ligj me Ligjin nr. 48/2019 ose vlerésimi periodik 2017-2019.

9. Ndérsa proceset e verifikimit té kritereve té kandidimit dhe atyre té& vlerésimit etik dhe
profesional té kandidatéve vijonin, pér pérfundimin né kohé té procedurave térésore té ngritjes né
detyré, propozimit pér emérim né Gjykatén e Larté, Késhilli i Larté Gjygésor, me Vendimin nr.
193, daté 27.05.2022, filloi procedurat e pérzgjedhjes sé kandidatéve, ndér té tjera, edhe té atyre
gé kané kandiduar pér dy pozicionet e lira né fushén e té drejtés civile, té shpallura me Vendimet
e tij nr. 536, dhe nr. 537, daté 17.11.2022. Me kété vendim, si relator i procedurave té pérzgjedhjes
u caktua anétari i Komisionit té Zhvillimit té Karrierés, z. Klodian Kurushi.

10. Mé daté 27.05.2022, né rrugé elektronike, né zbatim té pikés 30, t&¢ Vendimit t& Késhillit nr.
70, daté 07.02.2020, “Mbi kriteret dhe procedurat e ngritjes né€ detyré té gjyqtaréve”, kandidatét e
kualifikuar u njoftuan pér fillimin e procedurave té pérzgjedhjes pér pozicionet e lira né fushén e
té drejtés civile, si dhe pér caktimin e relatorit. Kandidatét nuk paraqitén kundérshtime ose kérkesa
pér pérjashtimin e relatorit apo pér ndonjé nga anétarét e tjeré té Késhillit.

11. Né zbatim té shkronjés “a”, pika 47, t¢ Vendimit té Késhillit nr. 70, daté 07.02.2020, “Mbi
kriteret dhe procedurat e ngritjes né detyré té gjyqtaréve” (mé poshté referuar si Vendimi 70/2020),
relatori administroi dokumentacionin pérkatés pér secilin kandidat té kualifikuar, qé gjendej né
dosjet e tyre personale apo né praktikat dokumentare té procedurave té verifikimit té plotésimit té
kritereve té kandidimit. Po ashtu, relatori administroi edhe vendimet pérkatése té Késhillit né lidhje
me dy vlerésimet etike dhe profesionale pér kandidatét e kualifikuar. Duhet pérmendur se
kandidatja, znj. {...} ka ankimuar né Gjykatén Administrative té Apelit vendimin e Késhillit nr.
537, daté 14.12.2022 pér vlerésimin etik dhe profesional té saj pér vitin 2021. Gjykata
Administrative e Apelit, me vendimin nr. 19, daté 27.03.2023 ka vendosur rrézimin e kérkesé
padisé. Si i tillé, vendimi nr. 537, daté 14.12.2022 konsiderohet se ka marré formé té preré.

12. Késhilli mé herét pérfundoi procedurén e pérzgjedhjes pér pozicionin e liré né Gjykatén e Larté
né fushén e té drejtés administrative té shpallur me vendimin nr. 535, daté 14.12.2022 duke i
propozuar Presidentit t&¢ Republikés emérimin e znj. {...}. Né situatén e mésipérme, renditja e



kandidatéve dhe pérzgjedhja me géllim propozimin e tyre pér emérim né Gjykatén e Larté, vijoi
edhe pér té dy pozicionet e lira té shpallura mé pas né rend kronologjik, gé jané ato né fushén e té
drejtés civile sipas Vendimeve té Késhillit nr. 536 dhe nr. 537 daté 17.11.2021, né rrethanat kur
pér kandidatét e kétyre pozicioneve té lira ka pérfunduar procedura e verifikimit dhe pér ata ka dy
vlerésime etike dhe profesionale. Referuar pikés 46, t¢ Vendimit 70/2020: “Vetém kandidatét e
kualifikuar dhe gé kané dy vlerésime etike dhe profesionale béhen pjesé e procedurés sé
pérzgjedhjes pér ngritjen né detyré pér até pozicion té liré”. Ndérkohé sipas pikés 52 té kétij
vendimi: “Né pérfundim té veprimeve pér té gjithé kandidatét né procedurén e pérzgjedhjes pér
ngritjen né detyré né njé pozicion té liré, relatori njofton Kryetarin e Komisionit dhe i paraget pér
shqyrtim Komisionit relacionin dhe dokumentacionin e pérgatitur pér procedurén e pérzgjedhjes
pér ngritjien né detyré, si dhe projektvendimin pér renditjen e kandidatéve”.

13. Né funksion té procedurés sé pérzgjedhjen pér pozicionet e liré né fushén e té drejtés civile, té
shpallur me vendimet e Késhillit nr. 536 dhe nr. 537, daté 17.11.2021, relatori administroi térésisht
dokumentacionin e nevojshém pér té katér kandidatét gé ishin fillimisht né garé.

13.1. Pér kandidaten znj. {...} u administruan dy vlerésimet etike dhe profesionale té miratuara té
miratuara me Vendimet e Késhillit nr. 536, daté 14.12.2022 dhe nr. 537, daté 14.12.2022, vendime
té cilét tashmé jané té formés sé preré.

13.1.1. Kandidatja, znj. {...} ka ankimuar né Gjykatén Administrative té Apelit vendimin e
Késhillit nr. 537, daté 14.12.2022 pér vlerésimin etik dhe profesional té vitit 2021. Gjykata
Administrative e Apelit, me vendimin nr. 19, daté 27.03.2023 ka vendosur rrézimin e kérkesé
padisé. Si i tillé, ky vendim konsiderohet se ka marré formé té preré.

13.1.2. Ndaj vendimit nr. 536, daté 14.12.2022 nuk rezulton té jeté paragitur ankim brenda afatit
ligjor, referuar informacionit té dérguar pérmes komunikimit elektronik nga Gjykata
Administrative e Apelit, protokolluar prané Késhillit me nr. 2519 prot., daté 25.04.2023.

13.2 Pér kandidaten znj. {...} u administruan dy vlerésimet etike dhe profesionale t& miratuara me
Vendimet e Keéshillit nr. 4, daté 16.01.2023 dhe nr. 161, daté 06.04.2023, vendime té cilét jané
pérfundimtaré, pasi ndaj tyre nuk éshté paragitur ankim. Sa mé sipér rezulton nga deklarata e
kandidatit, pérmes komunikimit elektronik té datés 18.04.2023 (lidhur me vendimin nr. 161, daté
06.04.2023), né té cilén ka shprehur dakordésiné pér vendimin. Lidhur me vendimin nr. 4, daté
16.01.2023, nuk rezulton té jeté paragitur ankim referuar informacionit té dérguar pérmes
komunikimit elektronik nga Gjykata Administrative e Apelit dhe protokolluar prané Késhillit me
nr. 2519 prot., daté 25.04.2023.

13.3 Pér kandidatin z. {...} u administruan dy vlerésimet etike dhe profesionale t& miratuara me
Vendimet e Késhillit té Larté Gjygésor nr. 456, daté 02.11.2022 dhe nr. 3, daté 16.01.2023. Kéto
vendime jané pérfundimtaré, pasi ndaj tyre nuk éshté paraqgitur ankim referuar informacionit té
dérguar pérmes komunikimit elektronik nga Gjykata Administrative e Apelit, protokolluar prané
Késhillit me nr. 2519 prot., daté 25.04.2023.



13.4 Pér kandidaten znj. {...} uadministruan dy vlerésimet etike dhe profesionale té miratuara me
Vendimet e Késhillit té Larté Gjygésor nr. 119, daté 15.03.2023 dhe nr. 230, daté 11.05.2023,
vendime té cilét jané pérfundimtaré. Ndaj tyre nuk éshté paragitur ankim referuar informacionit té
dérguar pérmes komunikimit elektronik nga Gjykata Administrative e Apelit, protokolluar prané
Keéshillit me nr. 2519 prot., daté 25.04.2023, si edhe nga komunikimi elektronik i kandidates daté
18.05.2023.

13.5. Si¢ éshté pérmendur né paragrafin 12 té kétij vendimi, kandidatja znj. {...} ka kandiduar pér
ngritien né detyré né Gjykatén e Larté edhe pér pozicionin e liré né fushén e té drejtés
administrative, té shpallur me Vendimin e Késhillit nr. 535, daté 17.11.2021. Né kété proceduré
ngritjeje né detyré, né pérfundim té procedurés sé pérzgjedhjes, me Vendimin nr. 212, daté
28.04.2023 Késhilli miratoi renditjen e kandidatéve, ku znj. {...} u rendit e para. Mé tej, me
vendimin nr. 270, daté 25.05.2023 Késhilli i propozoi Presidentit t&¢ Republikés emérimin né
Gjykatén e Larté té znj. {...}. Kjo e fundit éshté eméruar gjyqtare né Gjykatén e Larté me dekretin
nr. 78, daté 06.06.2023, té Presidentit té Republikés. Nisur nga njé rrethané e till€, kandidimi i znj.
{...} pér ngritjen né detyré né Gjykatén e Larté pér pozicionet e tjera, duke pérfshiré edhe
pozicionin nr. 537, daté 17.11.2021 tashmé ka mbetur pa objekt, ndaj ajo nuk u pérfshi né vijim
né procedurén e pérzgjedhjes né kuadér té procedurés sé ngritjes né detyré pér kété pozicion té
liré.

14. Pas shqyrtimit té dokumentacionit té administruar, né pérputhje me Kreun IV (Hapat, kriteret
dhe pérparésité e renditjes sé kandidatéve), t& Vendimit 70/2020, relatori realizoi renditjen e
kandidatéve pér pozicionet e lira né fushén e té drejtés civile, té shpallura me Vendimet nr. 536
dhe nr. 537, daté 17.11.2021, pér ngritjen né detyré/emérimin né Gjykatén e Larté duke ndjekur
rendin kronologjik té shpalljes sé tyre.

15. Lidhur me renditjen e kandidatéve u mbajt né konsideraté pika 9 e Nenit 48 té Ligjit pér
Statusin, ku pércaktohet se: “9. Késhillat shqyrtojné kandidimet dhe rendisin kandidatét qé
pérmbushin kriteret, sipas rezultateve té méposhtme: a) sé pari, dy vlerésimet e méparshme, duke
pasur parasysh: i) gé pérvoja né pozicionet e komanduara, si magjistrat né skemén e delegimit,
ose si anétar i Késhillit qé i ka mbaruar mandati tre vite pérpara kandidimit do té keté pérparési;
i) né rastet e mé shumé kandidatéve me rezultate té njéjta, magjistratét brenda grupit té
kandidatéve me rezultatet mé té larta té vlerésimit do té renditen sipas skemés sé pikéve, té
pércaktuar nga késhillat; b) sé dyti, né rast se pas vlerésimit té béré sipas shkronjés "a", té pikés
9, té kétij neni, ka mé shumé se njé kandidat me piké mé té larta, Késhilli rendit kéta kandidaté,
sipas pérvojés profesionale specifike gé kérkohet pér pozicionin e liré; c) sé treti, né rast se pas
vlerésimit té béré, sipas shkronjés "b", té pikés 9, té kétij neni, ka mé shumé se njé kandidat me
piké mé té larta, Késhilli rendit kéta kandidazé sipas vjetérsisé si magjistrat ose jurist”.



16. Pér renditjen e kandidatéve u mbajtén né konsideraté hapat, kriteret dhe pérparésité e renditjes
sé kandidatéve, sipas pércaktimeve té pikés 9 té nenit 48 té Ligjit pér Statusin, Vendimit nr.
70/2020 té Késhillit i dalé né zbatim té pikés 14 té nenit 48 té Ligjit pér Statusin si dhe pércaktimit
té béré né nenin 149 pika 3 té Ligjit nr.10019 daté 29.12.2008, i ndryshuar, né Kodin Zgjedhor té
Republikés sé Shqipérisé pér vlerén e shtuar gé merr gjyqtari si anétar i Kolegjit Zgjedhor pérgjaté
kandidimit té tij né procedurén e ngritjes né detyré.

. RENDITJA E KANDIDATEVE PER POZICIONIN E LIRE, NE FUSHEN E TE
DREJTES CIVILE, TE SHPALLUR ME VENDIMIN NR. 537, DATE 17.11.2021, TE
KESHILLIT TE LARTE GJYQESOR

17. Né procedurén e pérzgjedhjes pér pozicionin e liré, né fushén e té drejtés civile, té shpallur me
Vendimin e Késhillit nr. 537, daté 17.11.2021, u pérfshiné tre kandidaté, konkretisht: znj. {...}; z.
{...} dhe znj. {...}. Pér kéta kandidaté u verifikua plotésimi i dy kérkesave té ligjit pér té gené
pjesé e procedurés sé pérzgjedhjes pér kété pozicion té liré, né kushtet kur ata ishin kualifikuar né
procedurén e ngritjes né detyré/emérimit ndérsa plotésonin kriteret e kandidimit, si dhe kishin dy
vlerésime etike dhe profesionale, sikurse kérkohet pér efekt renditje nga shkronja “a”, pika 9, ¢
nenit 48, t€ Ligjit pér Statusin dhe pércaktohet né shkronjén “c”, pika 7 dhe né pikén 46, té
Vendimit 70/2020.

18. Pér renditjen e kandidatéve, fillimisht u ndoq hapi i paré i renditjes, ku pér secilin kandidat u
bé njé vlerésim krahasues i treguesve té kritereve dhe pérparésive té pércaktuara dhe té renditura
né€ nenin 48, pika 9, shkronja “a”, té Ligjit pér Statusin, si dhe té€ detajuara né Seksionin B, Kreu
IV, té Vendimit nr. 70/2020.

19. Referuar kriterit té paré té renditjes, pra atij sipas “niveleve té dy vlerésimeve té méparshme
etike dhe profesionale”, pér kandidatét u konstatua:

a) Pér znj. {...} - Sipas Vendimit té Késhillit nr. 536, daté 14.12.2022,
kandidatja éshté vlerésuar/graduar pér periudhén e
vlerésimit  2013-2016, né nivelin e pérgjithshém
“Shkélqyeshém”;

Sipas Vendimit té Késhillit nr. 537, daté 14.12.2022,
kandidatja éshté vlerésuar pér vitin 2021, né nivelin e
pérgjithshém “Shumé miré”;

b) Pérz. {...} - Sipas Vendimit té Ka&shillit nr. 456, daté 02.11.2022,
Kandidati &shté vlerésuar/graduar pér periudhén e vlerésimit
2013-2016, né nivelin e pérgjithshém “Shkélqyeshém”;



Sipas Vendimit té Késhillit nr. 3, daté 16.01.2023, kandidati
éshté vlerésuar pér vitin 2021, né nivelin e pérgjithshém
“Shumé miré”’;

C) Pérznj. {...} - Sipas Vendimit té Kaéshillit nr. 230, daté 11.05.2023,
kandidatja éshté vlerésuar/graduar pér periudhén e
vlerésimit  2013-2016, né nivelin e pérgjithshém
“Shkélqyeshém”;

Sipas Vendimit té Késhillit nr. 119, daté 15.03.2023,
kandidatja éshté vlerésuar pér periudhén e vlerésimit 2017-
2019, né nivelin e pérgjithshém “Shkélgyeshém”.

20. Nga zbatimi i kriterit t€ paré té renditjes, pra atij sipas “niveleve té dy vlerésimeve té
méparshme etike dhe profesionale”, rezultoi qé kandidatja znj. {...} t€ keté “Shkélqyeshém” dy
nivelet e vlerésimeve té méparshme etike dhe profesionale. Kurse dy kandidatét e tjeré, konkretisht
znj. {...} dhe z. {...}, t€ kené “Shkélqyeshém” dhe “Shumé miré” dy nivelet e vlerésimeve t&
méparshme etike dhe profesionale. Nga vlerésimi krahasues i niveleve té dy vlerésimeve té
méparshme etike dhe profesionale pér kandidatét, duke pasur parasysh pesé nivelet e vlerésimit
sipas pikés 1, té nenit 78, té Ligjit pér Statusin, identifikohen njé kandidat me rezultate mé té larta,
konkretisht znj. {...}, e cila renditet mé lart se dy kandidatét e tjeré. Nga ana tjetér, konstatohet se
kjo kandidate, ndérsa éshté renditur mé lart edhe pér pozicionin e liré, né fushén e té drejtés civile,
té shpallur me Vendimin e Késhillit nr. 536, daté 17.11.2021, me Vendimin Paraprak té kétij
Késhilli nr. 315, daté 14.06.2023, ajo éshté propozuar pér emérim né kété pozicion té liré. Pér
rrjedhojé, u bé i domosdoshém vijimi i procedurés sé pérzgjedhjes, pér renditjen e dy kandidatéve
té tjeré, lidhur me pozicionin e liré, né fushén e té drejtés civile, té shpallur me Vendimin e Késhillit
nr. 537, daté 17.11.2021.

21. Kriteret e pércaktimit té renditjes sé kandidatéve pér ngritje né detyré parashikohen né neni 48
té Ligjit pér Statusin si dhe n€ Vendimin nr. 70/2020 t€ Késhillit “Pér kriteret dhe procedurat e
ngritjes né detyré té gjyqtaréve”.

21.1 N& vijim t€ shkronjés “a”, t€ pikés 9, t€ nenit 48, t€ Ligjit pér Statusin, si¢ u parashtrua,
pércaktohet se: “... duke pasur parasysh: i) qé pérvoja né pozicionet e komanduara, si magjistrat
né skemén e delegimit, ose si anétar i Késhillit gé i ka mbaruar mandati tre vite pérpara kandidimit
do té keté pérparési, ...”. Ndérsa né pikén 15, t& Vendimit nr. 70/2020, pércaktohet se: “Né rast
se ka mé shumé se njé kandidat me rezultate té njéjta, pér renditjen e kandidatéve me rezultatet
mé té larta zbatohen pérparésité sipas radhés sé méposhtme: a) “niveli i vierésimit té fundit” -
Sipas késaj pérparésie, kandidati me nivelin mé té larté té vlerésimit té fundit etik dhe profesional,
renditet mé lart; b) “pérvoja si gjyqtar i komanduar, Si gjygtar né skemén e delegimit, ose si anétar
i Késhillit” - Sipas késaj pérparésie, kandidati gé ka njé nga kéto pérvoja, renditet mé lart; c)
“kohézgjatja e pérvojés si gjyqtar i komanduar, si gjyqtar né skemén e delegimit, ose si anétar i

Késhillit” - Sipas késaj pérparésie, kandidati me pérvojén me kohézgjatjen mé té madhe né vite,
renditet mé lart; ¢) “shuméllojshméria e pérvojave si gjyqtar i komanduar, si gjyqtar né skemén e
delegimit ose si anétar i Késhillit” - Sipas késaj pérparésie, kandidati gé ka mé shumé nga kéto
pérvoja, renditet mé lart”.

21.2 Referuar pérparésisé sé paré pér kriterin e paré té renditjes, pra asaj sipas “nivelit té vierésimit
té fundit”, nisur nga sa me lart u parashtrua, pér dy kandidatét pér znj. {...} dhe z. {...} ukonstatua
gé kané té njéjtin nivel vlerésimi, “Shumé miré”, pér vlerésimin e fundit etik dhe profesional, gé
éshté ai i vitit 2021. Pér pasojé, rezultoi e pamundur renditja e kandidatéve sipas késaj pérparésie.

21.3 Referuar pérparésisé sé dyté pér kriterin e paré té renditjes, pra asaj sipas “pérvojés si gjyqtar
I komanduar, si gjygtar né skemén e delegimit, ose si anétar i Késhillit”, Késhilli evidenton njé
situaté té vecanté pér njérin nga kandidatét gjaté procedurés sé pérzgjedhjes. Konkretisht, u
konstatua se njéri nga dy kandidatét me rezultate, nivele té njéjta vlerésimi etik dhe profesional, z.
{...} ka pérvojé/kontribut té vecanté si gjyqtari i Kolegjit Zgjedhor e cila vlerésohet si vleré e
shtruar pér géllime té ngritjes né detyré pas pérfundimit té periudhés sé delegimit né bazé té nenit
149 pika 3 i Kodit Zgjedhor.

21.4 Z. {...} krahas detyrés sé gjyqtarit né gjykatén e apelit Durrés né periudhén dhjetor 2012 deri
né dhjetor 2016 éshté deleguar dhe ka ushtruar detyrén e gjyqtarit né Kolegjin Zgjedhor pér njé
mandat 4 vjecar. Né datén 07.12.2012 z. {...} éshté pérzgjedhur gjyqtar i Kolegjit Zgjedhor
népérmjet shortit té zhvilluar sipas nenit 146 dhe nenit 147 té Kodit Zgjedhor né fugi né até kohé.
Konstituimi i Kolegjit Zgjedhor duke pérfshiré edhe z. {...} éshté béré pérpara Presidentit té
Republikés népérmjet betimit té kryer né daté 27 Dhjetor 2012. Ai ka pérfunduar ushtrimin e késaj
detyre né dhjetor 2016 referuar kohézgjatjes 4-vjecare té funksionimit té atij Kolegji Zgjedhor.

Delegimi si gjygtar i Kolegjit Zgjedhor dhe ndikimi gé ka né njé proceduré kandidimi pér ngritje
né detyré té gjyqtarit.

22. Kodi Zgjedhor né nenin 149/3 ka njohur si vleré té shtuar pér géllime té ngritjes né detyré
“pérvojén si gjyqgtar i Kolegjit Zgjedhor”. Ky parashikim &shté shtuar me ligjin 101/2020 “Pér disa
shtesa dhe ndryshime né ligjin nr. 10019, daté 29.12.2008 “Kodi Zgjedhor 1 Republikés sé
Shqipéris€”, i ndryshuar, i cili ka hyré né fuqi mé gusht 2020. N¢é kété dispozité parashikohet se:
“3. Pas pérfundimit té delegimit né Kolegjin Zgjedhor Gjygésor, ushtrimi i detyrés né kété Kolegj
konsiderohet vleré e shtuar né pérvojé pér géllime té ngritjes né detyré.” Nisur nga ky pércaktim
ligjor mbetet té vlerésohet nése delegimi i z. {...} si gjyqgtar i Kolegjit Zgjedhor sipas nenit 147 té
Kodit Zgjedhor do té konsiderohet si vleré e shtuar e pérvojés né njé proceduré kandidimi pér
ngritje né detyré.

22.1. Si¢ rezulton nga faktet e parashtruara mé lart, z. {...} éshté deleguar né funksionin e gjyqtarit
té Kolegjit Zgjedhor pérpara hyrjes né fuqgi té ndryshimeve qé ka pésuar neni 149/3 i Kodit
Zgjedhor qé i ka dhéné keétij delegimi vleré té shtuar pér géllime té ngritjes né detyré té gjyqtarit.
Ndaj éshté rasti té vlerésohet nése vlera e shtruar pér géllime té ngritjes né detyré e parashikuar
nga ligji nr. 10019, daté 29.12.2008 “Kodi Zgjedhor i Republikés s¢ Shqipérisé”, i ndryshuar, me
ndryshime té cilat kané hyré né fugi né gusht 2020 (ligji éshté botuar né fletoren zyrtare nr. 143,
daté 04.08.2020) duhet té njihet si pérparési né drejtim té konkurrimit té tyre pér ngritje né detyré
pér té gjithé gjyqtarét té cilét kané shérbyer né Kolegjin Zgjedhor edhe pérpara hyrjes né fugi té
kétij ligji, sic éshté rasti i z. {...}.

22.2. Vlera e shtuar e njohur me nenin 149/3 i Kodit Zgjedhor pas ndryshimeve té ligjit 101/2020,
nuk shogérohet me funksione dhe pérgjegjési shtesé q¢ mund t’i ngarkoheshin anétarit té¢ Kolegjit
Zgjedhor, pasi né fakt asnjé pérgjegjési e re shtesé nuk i éshté ngarkuar anétarit té¢ Kolegjit
Zgjedhor né raport me vlerén e shtuar gé i éshté njohur atij. Né kété piké, vlera e shtuar e pérvojés
sé kandidatit si anétar i Kolegjit Zgjedhor pér gjyqgtarin gé konkurron pér ngritje né detyré éshté
njohje dhe vlerésim gé ligjvénési i ka béré funksioneve dhe kontributeve shtesé gé jep gjyqtari
gjaté shgyrtimit prej tij céshtjeve qé kané té béjné me zgjedhjet pér né Kuvendin e Shqipérisé, pér
Organet e Qeverisjes Vendore dhe me Referendumet, pérgjaté njé mandati té ploté delegimi.

22.3. Si¢ u parashtrua edhe mé sipér z. {...}t kjo detyré i éshté caktuar pér shkak té ligjit. Ai ka
shérbyer si anétar i Kolegjit Zgjedhor edhe pérgjaté periudhés gé ka hyré né fugi Ligji pér Statusin
i cili ka hyré né fugi né néntor té vitit 2016.

22.4. Nocioni dhe funksioni i gjyqtarit té deleguar si anétar i Kolegjit Zgjedhor, nuk ka ndryshuar
nga hyrja né fugi e Kodi Zgjedhor né vitin 2008. Megjithése Kodi Zgjedhor éshté ndryshuar,?
mekanizmi i pérzgjedhjes népérmjet shortit nga KLD, fillimi i detyrés pas betimit, si edhe
funksioni gé kryen anétari i Kolegjit Zgjedhor nuk ka pésuar ndryshme té métejshme ligjore. Kjo
detyré buron nga ligji. Pas hyrjes né fuqi té kétyre ndryshimeve ligjore nuk ka diskutime lidhur
me vlerén e shtuar té delegimit té gjyqtarit né Kolegj Zgjedhor pér géllime té ngritjes né detyré.

22.5. Duke interpretuar sistematikisht té dy dispozitat, nenin 48 pika 9 té Ligjit pér Statusin, me
pikén 2 té nenit 149 té Kodit Zgjedhor, rezulton se géllimi i ligjvénésit ka gené i njéjté né té dy
parashikimet ligjore me té njéjtén shkallé hierarkie. Ligjvénési ka pasur té njéjtin géllim né

2https://gbz.gov.al/eli/fz/2016/208/737b374b-4689-4e8e-820e-
d730ee5984bb;0=P%C3%8BR%20STATUSIN%20E%20GJY QTAR%C3%8BVE%20DHE%20PROKUROR%C3
%8BVE%20N%C3%8B%20REPUBLIK%C3%8BN%20E%20SHQIP%C3%8BRIS%C3%8B

Botuar né fletore zyrtare nr. 208, daté 07.11.2016.

3 Ndryshuar me ligjet nr.74/2012, daté 19.07.2012, nr. 31/2015, daté 02.04.2015, nr. 101/2020, daté 23.7.2020, nr.
118/2020, daté 5.10.2020.

ndryshimet e Kodit Zgjedhor, duke i dhéné vleré té shtuar pérvojés si gjyqtar i Kolegjit Zgjedhor
kandidatit gé ka shprehur interesin e tij pér ngritje né detyré. Té njéjtin synim ka pasur ligjvénési
edhe tek Ligji pér Statusin, kur parashikon rrethanat apo faktet juridike gé pasjellin pérparési pér
efekt renditjeje pér ngritje né detyré referuar pérvojave té tjera specifike, té tilla si : genia e gjyqtarit
né skeme delegimi, i komanduar, apo anétar i Késhillit. Me parashikimin e nenit 149 pika 3 té
Kodit Zgjedhor, ligjvénési nuk béri gjé tjetér, vecse parashikoi né ligjin specifik me té njéjtén
shkalle hierarkie (i miratuar edhe ai me 3/5), njé rrethané tjetér pérparésie qé né kété rast éshté
vlera e shtuar e pérvojés sé kandidatit né konkurrim pér géllime té ngritjes né detyré si anétar i
Kolegjit Zgjedhor , e cila i shtohet pérparésive té parashikuara né Ligjin pér Statusin.

22.6. Pér rrjedhojé€ koncepti “vleré€ e shtuar pér géllime t€ ngritjes n€ detyré” sipas Kodit Zgjedhor
ka té njéjtin kuptim dhe merr t& njéjtén vleré me até t€ “pérparésisé né renditje pér ngritjen né
detyré”. Barasvlerésia e dy koncepteve “vleré e shtuar né pérvojé” dhe “pérparésia né renditje”
éshté evidente né parashikimet e nenit 43 pika 7 shkronja i) e Ligjit pér Statusin, ku ligjvénési me
ndryshimet qé i béri késaj dispozite me Ligjin nr. 50/2021, parashikoi si pérparési renditjeje pér
kandidatét gé aplikojné pér lévizje paralele, ve¢ pérvojés né pozicione té komanduara, skemén e
delegimit, anétarésiné né Késhill...etj, edhe genien anétar té Kolegjit Zgjedhor gé i ka mbaruar
mandati ose ¢do pozicion tjetér gé ligji e pércakton si vleré té shtuar.

22.7. Kjo dispozité ndryshoi nga ligjvénési pér shkak té njé nisme pér ndryshime ligjore, ku u
pérfshi edhe Késhilli i Larté Gjygésor, me géllim gé pérvojat e trajtuara nga ligjvénési si vleré e
shtuar apo pérparési pér ngritje né detyré, té ishin té njéjta edhe tek lévizja paralele, né kushtet kur
Kodi Zgjedhor e parashikonte shprehimisht pérvojén e gjyqtarit anétar té tij vetém si vleré té shtuar
pér géllime té ngritjes né detyré. Mosparashikimi i shprehur né Ligjin pér Statusin si “pérparési
renditje” edhe t€ “pérvojés si gjyqtarit t& Kolegjit Zgjedhor” vjen nga diferenca kohore e miratimit
té Ligjit pér Statusin me ndryshimet ligjore té Kodit Zgjedhor. Kjo qgasje ka gené zgjidhje dhe
géllim i ligjvénésit pér té mos réné né pérséritje (dublim) té té njéjtit parashikim ligjor né dy ligje
té ndryshme té té njéjtit rang hierarkik, géndrim gé edhe Késhilli ka mbajtur né propozimet e tij
pér ndryshimet ligjore té Ligjit pér Statusin.

22.8. Nése nuk do té konsiderohet vleré e shtuar pérvoja gé ka pasur z. {...} si anétar i Kolegjit
Zgjedhor, pasoja do té jeté diferenca né trajtim té njé gjyqtari té Kolegjit Zgjedhor gé i pérfundon
delegimi pas ndryshimeve qé ka pésuar Kodi Zgjedhor me ligjin 101/2020, daté 23.07.2020, me
gjyqtarét e Kolegjit Zgjedhor, gé kané ushtruar té njéjtin funksion, me té njéjtat detyrime dhe
pérgjegjési ligjore deri pérpara hyrjes né fuqi té kétyre ndryshimeve. Si¢ u pérmend edhe mé sipér,
vlera e shtuar e pérvojés si gjygtar né Kolegjin Zgjedhor é&shté njohje nga ana e ligjvénésit té
kontributit té dhéné pérgjaté mandatit té tij, kandidatit me géllim ngritjen e tij né detyré.

22.9. “Pérvoja si gjyqtar i Kolegjit Zgjedhor” pas pérfundimit té delegimit né kété detyré, sikundér
pérvoja si i komanduar apo né skemé delegimi, jané kontribute shtesé té njohura tashmé nga ligji

si pjesé e zhvillimit té karrierés sé gjyqtarit dhe nuk zhbéhen dot si e tilla. Kodi Zgjedhor nuk krijoi
me nenin 149 pika 3 njé marrédhénie té re juridike, gé té diskutohet efekti prapaveprues i tij. Kjo
dispozité nuk ka karakter procedural, por material, sepse lidhet me té drejtat qé gjyqgtari ka pér
shkak té statusit té tij dhe zhvillimit té karrierés. Pér ligjin edhe pér shkak té teknikés legjislative
té pérdorur né formulimin e dispozités, nuk ka réndési koha se kur kjo pérvojé éshté fituar nga
gjyqtari, para apo pas miratimit té Ligjit pér Statusin apo Kodit Zgjedhor. Interpretimi i kundért,
duke e konsideruar vleré té shtuar vetém pér gjyqtarét anétaré té Kolegjit Zgjedhor pas hyrjes né
fugi té Ligjit pér Statusin, apo pas ndryshimeve té Kodit Zgjedhor, do té zhvlerésonte gjithé
kontributet né karrierén e gjyqtaréve, para se kéto ligje té miratoheshin.

22.10 Té pranosh té kundértén do té thoté t€ mos konsiderosh gjithé vitet e pérvojés profesionale
té gjyqtarit dhe shuméllojshmériné e kétyre pérvojave. Kété géndrim Késhilli e ka mbajtur edhe
me rastin e miratimit té aktit té tij nénligjor, Vendimit nr. 70/2020, ku ka gartésuar ményrén e té
kuptuarit dhe té zbatuarit té ligjit pér gjyqtarét e komanduar né pozicione té tjera brenda dhe jashté
sistemit gjygésor, duke konsideruar pérparési pérvojén si gjyqtar té komanduar edhe pér
komandimet e pérfunduara para hyrjes né fuqi té Ligjit pér Statusin.

23. Vlen té theksojmé se z. {...} nuk éshté pérfshiré né skemén e delegimit, si pérparési gé njihet
nga neni 48 i Ligjit pér Statusin, por ai ka shérbyer si gjyqgtar i deleguar, anétar i Kolegjit Zgjedhor.

24. Pika 9 e Nenit 48 té Ligjit pér Statusin, nuk parashikon diferencim né vlerésim ndérmjet
mekanizimit té komandimit dhe skemés sé delegimit si pérparési né procedurat e ngritjes né detyré.
I njéjti rregull vlen edhe né rastin e genies sé gjyqtarit anétar i Kolegjit Zgjedhor. Pra, sé bashku
me mekanizmin e komandimit, skemés sé delegimit edhe vlera e shtuar e kontributit té gjyqtarit si
anétar i Kolegjit Zgjedhor merr pérparési né njé proces ngritjeje né detyré.

24.1. Né lidhje me komandimin, referuar rregullores “Mbi kriteret dhe procedurat e ngritjes né
detyré té gjyqtaréve” t€ miratuar me vendimin nr. 70, daté 07.02.2020, Késhilli ndér té tjera ka
parashikuar si pérparési né ngritjen né detyré, edhe komandimin né ¢do pozicion me vendim té
institucioneve té tjera, sipas parashikimeve té legjislacionit né fuqgi pérpara Ligjit pér Statusin.*

24.2. Né njé situaté té ngjashme té rrethanave faktike, Késhilli gjaté procedurés sé ngritjes né
detyré ka vendosur né favor té kandidatéve qé u éshté njohur pérparésia né kontributin e dhéné
gjaté komandimit, pérpara sesa kjo pérparési té konsiderohej avantazh né Ligjin pér Statusin. Pra
kéto kontribute té pérfituara nga komandimi u jané njohur gjyqtaréve si pérparési né procedurat e
ngritjes né detyré nga Késhilli, né ¢cdo kohé, pa u lidhur ky kontribut me hyrjen né fuqi té Ligjit
pér Statusin.

4 Kreu I1I, pika 7, germa “f”.

24.3. Mé konkretisht né disa raste, Késhilli, bazuar né pikén 9 té nenit 48 té Ligjit pér Statusin, si
edhe né pikén 15 té Vendimit nr. 70/2020, ka ngritur né detyré kandidaté té cilét kané shprehur
interes pér té zhvilluar karrierén e tyre duke vlerésuar si pérparési komandimin gé magjistratét
kané pasur pérpara hyrjes né fugi té Ligjit pér Statusin.®

Avlen kjo gasje dhe praktiké e Késhillit pér rastin e njé kandidati i cili ka gené i deleguar si gjyqtar
i Kolegjit Zgjedhor?

25. Meqgenése ligjvénési i trajton né ményré té barabarté dhe té padiferencuar té dy mekanizmat e
pérparésisé si né Kodin Zgjedhor, ashtu edhe né Ligjin pér Statusin, arrijmé né pérfundimin se
géndrimi dhe trajtimi i céshtjes nga Késhilli duhet té jeté i njéjté. Ashtu si¢ Késhilli ka vepruar né
rastin e kandidatéve gé u éshté njohur pérparésia e kontributit té dnéné né komandime, pérpara se
kéto kontribute té njiheshin nga Ligji pér Statusin si pérparési, e njéjta ményré dhe i njéjti standard
duhet té zbatohet edhe pér vlerén e shtuar té kontributit té dhéné nga gjyqtari i Kolegjit Zgjedhor.

25.1. Rrjedhimisht, delegimi i kandidatit si gjyqtar i Kolegjit Zgjedhor pérpara ndryshimeve té
Kodit Zgjedhor me Ligjin nr. 101/2020 né procedurat e ngritjes né detyré nuk duhet té pérjashtohet
si vleré e shtuar, edhe kur delegimi i tij éshté béré para hyrjes né fuqi té Ligjit pér Statusin dhe
ndryshimeve té Kodit Zgjedhor.

25.2. Né kéto rrethana, vlera e shtuar pér géllime té ngritjes né detyré té gjyqtarit té Kolegjit
Zgjedhor gé i ka pérfunduar mandati sipas nenit 149/3 té Kodit Zgjedhor éshté té barasvlershme
me pérparésiné e dyté pér kriterin e paré té renditjes, t€ njohur nga Ligjit pér Statusin, pra asaj
sipas “pérvojés si gjyqtar i komanduar, si gjyqtar né skemén e delegimit, ose si anétar i Késhillit”.
Kjo pérvojé éshté vleré e shtuar né funksion té kandidimit té tij pér ngritje né detyré e
barasvlershme me kriterin e pérparésive né renditje gé pérfiton kandidati né konkurrim sipas nenit
48 té ligjit pér Statusin.

25.3. U konstatua se njéri nga dy kandidatét me rezultate, té njéjta né lidhje me nivelet e vlerésimit
etik dhe profesional, ka pérvojé té till&, konkretisht z. {...} né periudhén dhjetor 2012 deri né
dhjetor 2016 ka gené i deleguar si gjyqtar i Kolegjit Zgjedhor dhe e ka pérfunduar ushtrimin e
késaj detyre sipas mandatit té pércaktuar né Kodin Zgjedhor.

26. Né pikén 8, té Vendimit 70/2020, pércaktohet se: “Renditja e kandidatéve béhet me géllim
pérzgjedhjen e kandidatit mé té miré pér pozicionin e liré”. Kurse né pikén 15, té kétij vendimi,
pércaktohet se: “Né rast se ka mé shumé se njé kandidat me rezultate té njéjta, pér renditjen e
kandidatéve me rezultatet mé té larta zbatohen pérparésité sipas radhés sé méposhtme: ...; b)
“pérvoja si gjyqtar i komanduar, si gjyqtar né skemén e delegimit, ose si anétar i Késhillit” - Sipas
késaj pérparésie, kandidati gé ka njé nga kéto pérvoja, renditet mé lart; ... ”. Sikundér u arrit né

5 Pér mé tepér shiko vendimet e Késhillit nr. 81, daté 09.03.2021 dhe nr. 164, daté 05.05.2022.

konkluzionet e paragraféve 25.2 dhe 25.3 té kétij vendimi pérparésité e pércaktuara né pikén 15 té
Vendimit nr. 70/2020 jané té barasvlershme me vlerén e shtuar gé neni 149/3 i Kodit Zgjedhor i
njeh kontributit t¢ dhéné nga kandidatét si gjyqtaré té Kolegjit Zgjedhor.

27. Nisur nga pércaktimet e mésipérme té Vendimit nr. 70/2020, nga zbatimi i pérparésisé/vlerés
sé shtuar té pérvojés si gjyqtar i Kolegjit Zgjedhor, i barasvlershém me pérparésiné e dyté pér
kriterin e paré té renditjes, pra asaj sipas “pérvojés si gjyqgtar i komanduar, si gjyqgtar né skemén e
delegimit, ose si anétar i Késhillit”, arrihet té identifikohet kandidati me rezultatet mé té larta, gé
éshté z. {...}. Mbi kété bazé realizohet renditja e dy kandidatéve me rezultate té njéjta, né lidhje
me nivelet e vlerésimit etik dhe profesional, ku mé lart renditet kandidati z. {...}, ndérsa kandidatja
tjetér znj. {...} renditet pas tij.

28. Pér pasojé, renditja e kandidatéve pér pozicionin e liré né fushén e té drejtés civile, té shpallur
me Vendimin e Késhillit nr. 537, daté 17.11.2021, rezulton si mé poshté:

1) Znj. {...};

2) Z fh

3) Znj. {...}.
28.1. Né nenin 48, té Ligjit pér Statusin, pércaktohet se: “.. 11. Pér procedurén e ngritjes né
detyré, pér plotésimin e njé pozicioni té liré né Gjykatén e Larté, Késhilli i Larté Gjyqgésor

propozon me shkrim emérimin e kandidatéve gé plotésojné kriteret ligjore, duke arsyetuar
pérmbushjen e kritereve dhe duke béré renditjen e kandidatéve, sipas procedurés dhe rregullave
té parashikuara né pikat 9 dhe 14 té kétij neni. 12. Propozimi pér emérimin éshté i ankimueshém.
Rregullat e parashikuara né nenin 41, pikat 2 deri né 4, aplikohen pér aq sa gjejné zbatim. ... 13.
Ngritja né detyré e gjygtarit me renditjen mé té larté dekretohet nga Presidenti i Republikés, né
pérputhje me nenin 136, pika 2, té Kushtetutés”.

28.2. Né shkronjén “m”, pika 7, t&¢ Vendimit nr. 70/2020, pércaktohet se: “Vendim paraprak i
propozimit pér emérim”, nénkupton vendimin e Késhillit té Larté Gjyqésor pér renditjen e
kandidatéve pér né Gjykatén e Larté dhe propozimin pér emérim té kandidatit té renditur mé lart”.
Kurse né pikén 8, té kétij vendimi, pércaktohet se: “Renditia e kandidatéve béhet me géllim
pérzgjedhjen e kandidatit mé té miré pér pozicionin e liré”.

28.3. Si¢ u parashtrua edhe mé sipér, kandidatja e renditur mé lart, znj. {...} rezultoi e renditur mé
lart edhe pér pozicionin e liré, né fushén e té drejtés civile, té shpallur me Vendimin e Késhillit nr.
536, daté 17.11.2021, shkak pér té cilin, me Vendimin Paraprak té kétij Késhilli nr. 315 daté
14.06.2023, ajo u propozua pér emérim né kété pozicion té liré. Nisur nga njé rrethané e tillg, kjo
kandidate nuk mund té propozohet pérséri pér emérim né Gjykatén e Larté edhe pér pozicionin
tjetér té liré, né fushén e té drejtés civile, té shpallur me Vendimin e Késhillit nr. 537 daté
17.11.2021. Ligji lejon konkurrimin pér ngritjen né detyré apo emérimin né Gjykatén e Larté pér

jo mé shumé se tre pozicione té lira (pika 6, e nenit 48, té Ligjit pér Statusin), por kjo nuk
nénkupton gé njé kandidat mund té ngrihet né detyré apo té propozohet pér emérim né Gjykatén e
Larté né mé shumé se njé pozicion té liré. E drejta dhe interesi i ligjshém i kandidatit konsiderohet
I pérmbushur me ngritjen né detyré apo propozimin pér emérim né Gjykatén e Larté pér njé nga
pozicionet e lira ku ka kandiduar dhe né rastin kur ka shprehur preferenca né momentin e
kandidimit, né pozicionin sipas preferencés sé paré. Nga ana tjetér, interesi publik &shté plotésimi
I ¢cdo pozicioni té liré né njé gjykaté, pér mé tepér kur béhet fjalé Gjykatén e Larté, nevoja pér
sigurimin e funksionalitetit maksimal té saj éshté mé se evidente.

28.4. Pér rrjedhojé, z. {...} mbetet pér t'u propozuar pér emérim né Gjykatén e Larté, pér
pozicionin e liré, né fushén e té drejtés civile, té shpallur me Vendimin e Késhillit nr. 537, daté
17.11.2021, si kandidati i renditur pas znj. {...}.

28.5. Bazuar né sa mé sipér relatori pérgatiti projektvendimin paraprak “Pér propozimin pér
emérim né Gjykatén e Larté, né pozicionin e liré né fushén e té drejtés civile, té shpallur me
vendimin nr. 537, daté 17.11.2021, t& Késhillit té Larté Gjyqésor”.

28.6. Projektvendimi paraprak “Pér propozimin pér emérim né€ Gjykatén e Lart€, né pozicionin e
liré né fushén e té drejtés civile, té shpallur me vendimin nr. 537, daté 17.11.2021, té Késhillit té
Larté Gjyqésor”, u shqyrtua nga Komisioni i Zhvillimit t€ Karrierés né mbledhjen e datés
02.06.2023, sikurse pércaktohet né Seksionin C, Kreu VI, té Vendimit 70/2020, ku pasi ka
konstatuar si té ploté dokumentacionin e administruar pér kandidatét né kété proceduré
pérzgjedhjeje, ka vendosur kalimin e ¢éshtjes pér shqyrtim né Késhillin e Larté Gjyqésor.

I11. SHQYRTIMI DHE VLERESIMI | KESHILLIT TE LARTE GJYQESOR

29. Projektvendimi paraprak “Pér propozimin pér emérim né Gjykatén e Larté, né pozicionin e liré
né fushén e té drejtés civile, té shpallur me Vendimin nr. 537, daté 17.11.2021, t& Késhillit té Larté
Gjyqésor” si dhe materialet e administruara n€ kuadér t€ procedurés s€ pérzgjedhjes, iu nénshtruan
shqyrtimit nga Késhilli i Larté Gjygésor, sipas pércaktimeve té béra né Seksionin C, Kreu VI, té
Vendimit 70/2020.

30. Mé tej, Késhilli i Larté Gjyqgésor vlerésoi té ploté dhe té drejté ndjekjen nga relatori té hapave,
kritereve dhe pérparésive té renditjes sé kandidatéve, pércaktuar né pikén 9, té nenit 48, té Ligjit
pér Statusin, si dhe té detajuara né Kreun 1V, té Vendimit 70/2020, nxjerré né zbatim té tij sipas
pikés 14, té kétij ligji.

31. Keéshilli i Larté Gjygésor po ashtu vlerésoi si té sakté renditjen nga relatori t& kandidatéve gé
kané kandiduar pér ngritjen né detyré, emérimin né Gjykatén e Larté, pér pozicionin e liré né

fushén e té drejtés civile, té shpallur me Vendimin e tij nr. 537, daté 17.11.2021, ashtu sikundér
edhe té dokumentacionit té administruar pér kandidatét né funksion té procedurés sé pérzgjedhjes.

32. Sé fundi, Késhilli i Larté Gjyqgésor e vlerésoi té drejté edhe propozimin e relatorit sa i pérket
kandidatit i cili duhet t’i propozohet Presidentit t€ Republikés pér emérimin né Gjykatén e Larté,
pra té kandidatit z. {...}.

V. KONKLUZIONI

31. Mbi sa mé sipér, Késhilli i Larté Gjygésor vlerésoi se ishte rasti pér miratimin pa ndryshime
té projektvendimi paraprak “Pér propozimin pér emérim né Gjykatén e Larté, né pozicionin e liré
né fushén e té drejtés civile, té shpallur me Vendimin nr. 537, daté 17.11.2021, t& Késhillit té Larté
Gjyqgésor”.

PER KETO ARSYE

Mbéshtetur né nenet 136, 147 dhe 147/a, té Kushtetutés sé Republikés sé Shqipérisé, né nenet 85,
86,97 dhe 98, t€ Ligjit nr. 115/2016 “Pér organet e geverisjes sé€ sistemit t€ drejtésis€”, i ndryshuar,
né pikat 9, 12 dhe 14, té nenit 48, té Ligjit nr. 96/2016 “Pér statusin e gjyqtaréve dhe prokuroréve
né Republikén e Shqipéris€”, i ndryshuar, si dhe né Vendimin e tij nr. 70, daté 07.02.2020, “Mbi
kriteret dhe procedurat e ngritjes né detyré té gjyqtaréve”, mbi propozimin e relatorit té procedurés
sé pérzgjedhjes, Késhilli i Larté Gjygésor

VENDOSI:

1. Miratimin e renditjes s€ gjyqtaréve q€ kandidojné pér t'u eméruar n€ Gjykatén e Larté, né
pozicionin e liré né fushén e té drejtés civile, té shpallur me Vendimin nr. 537, daté 17.11.2021,
té Késhillit té Larté Gjyqgésor, si mé poshté:

1) Znj. {...};
2) Z.{...};
3) Znj. {...}

2. Propozimin pér emérim né Gjykatén e Larté, né pozicionin e liré né fushén e té drejtés civile,
té shpallur me Vendimin nr. 537, daté 17.11.2021, té Késhillit té Larté Gjyqésor, té kandidatit

z.{...}.

3. Njé kopje e arsyetuar e vendimit iu njoftohet kandidatéve znj. {...}, znj. {...} dhe z. {...},
sipas kérkesave t€ nenit 98 t€ Ligjit nr. 115/2016 “Pé&r organet e geverisjes s€ sistemit té
drejtésis€”, i ndryshuar.

4. Kundér vendimit mund té béhet ankim nga ¢cdo kandidat, né Gjykatén Administrative té
Apelit, brenda 5 ditéve, nga dita e njoftimit té vendimit.

Ky vendim botohet né fagen zyrtare té internetit t€ Késhillit té Larté Gjygésor.

PER KESHILLIN E LARTE GJYQESOR

